Amt fur Berufsbildung
Uffizi per la furmaziun professiunala
Ufficio della formazione professionale

Mussavia per ils examens

Tenor I'art. 17 da la Lescha federala davart la furmaziun professiunala (LFPr; CS 412.10) terminescha la
furmaziun fundamentala professiunala cun in examen.

Chaussas organisatoricas
Access als examens

Access als examens han mo las expertas ed ils experts ch'én incumbensads da realisar ils examens, il
persunal da surveglianza ed il persunal auxiliar ch'é vegni nomina da la schefexperta u dal schefexpert,
las represchentanzas da las cumissiuns d'examen sco er persunas che han ina legitimaziun suttascritta
da la presidenta u dal president da la cumissiun d'examen, da la direcziun d'examen u da la direcziun da
['uffizi.

Alimentaziun, alloschi, custs da viadi

Igl & chaussa da las candidatas e dals candidats da procurar per I'alimentaziun e per l'alloschi durant
I'examen. Er per ils custs da viadi na pon vegnir pajadas naginas contribuziuns dal chantun.

Chaussas generalas
Proceder en cas d'impediment, da malsogna u d'accident

Candidatas e candidats che na pon betg far I'examen u betg tut 'examen pervia da malsogna, pervia
d'accident u per auters motivs impurtants betg attribuibels a la candidata u al candidat, ston annunziar
quai immediatamain a la direcziun d'examen ubain a la schefexperta u al schefexpert. En cas da
malsogna u d'accident sto vegnir preschenta in attest da la media u dal medi. Las candidatas ed ils
candidats vegnan puspé clamads pli tard a I'examen.

In impediment, ina malsogna u in accident che vegn fatg valair pir pli tard, na po betg vegnir renconuschi
sco motiv da perstgisa.

Meds auxiliars

Sche I'Ordinaziun da furmaziun n'inditgescha nagut auter, fixescha 'organisaziun dals examens en
cunvegnientscha cun la direcziun dals examens, tge meds auxiliars ch'én admissibels per la singula
professiun.

Calculaturs da giaglioffa electronics (er programmabels) che n'én betg colliads cun l'internet dastgan
vegnir duvrads en tut ils roms da lI'examen final, nun ch'i sa tractia d'ina posiziun u d'in rom, nua ch'i n'én
admess explicitamain nagins meds auxiliars u nua ch'i én admess explicitamain auters meds auxiliars. Il
calculatur da giaglioffa vegn considera sco med auxiliar persunal e sto vegnir procura e purta cun sai da
las absolventas e dals absolvents dals examens. Las candidatas ed ils candidats &n sezs responsabels
che l'apparat funcziunia correctamain. Barattar apparats n'é betg permess. L'utilisaziun d'in calculatur da
giaglioffa na deliberescha betg las candidatas ed ils candidats da preschentar — per las incumbensas —
I'entira via a la soluziun.

Material ed utensils

Per I'examen da lavur vegnan duvrads ils utensils da maun persunals. Sch'ina directiva speziala &
agiuntada a questa clamada als examens, ési da prender cun sai supplementarmain il material
menziuna.

Las candidatas ed ils candidats én responsabels per donns vi da las maschinas e vi dals utensils che
vegnan mess a disposiziun per I'examen.

Per producir las lavurs d'examen sto la furmatura u il furmatur metter a disposiziun gratuitamain u
indemnisar il local da lavur, ils utensils ed il material necessari (art. 39 da I'Ordinaziun davart la furmaziun
professiunala [OFPr; CS 412.101]). Sch'il material vegn mess a disposiziun tras la cumissiun d'examen u
tras la cumissiun d'experts cumpetenta, vegni tschenta quint al manaschi d'emprendissadi.

Y:\04 LAU\2020\11 LAP\Website AfB-QV\Wegleitung Kreis Chur und Kreis Engadin-QV 2020-romanisch.docx

Erziehungs-, Kultur- und Umweltschutzdepartement
Departament d’educaziun, cultura e protecziun da I'ambient
Dipartimento dell’educazione, cultura e protezione dell’ambiente



Seite 2

Mesiras disciplinaras

Per in'absenza nunmotivada u per ina retratga da I'examen sco er per la repetiziun da I'examen dastgan
vegnir adossadas taxas (art. 41 al. 2 LFPr).

En cas da cuntravenziuns cunter las disposiziuns federalas e chantunalas d'examen, en cas
d'irregularitads als examens, en cas da diever da meds auxiliars scumandads u en cas d'engion
d'examen vegn I'examen interrut e declera per betg reussi. La cumissiun d'examen decida, sche
I'examen sto vegnir repeti dal tuttafatg u parzialmain. En quest cas po la candidata u il candidat repeter
I'examen il pli baud suenter in onn.

lIs custs resultads vegnan adossads a la candidata u al candidat.
Contestaziuns

Contestaziuns da tut gener davart il decurs dals examens ston vegnir drizzadas immediatamain a la
presidenta u al president da la cumissiun d'examen.

Notas

Per mintga posiziun previsa en il reglament sto vegnir dada ina nota (scala 6 — 1). Sco notas
intermediaras én admessas mo mesas notas.

Terminaziun da I'examen

Per telefon na vegnan dadas naginas infurmaziuns davart ils resultats dals examens! L'attestat federal da
qualificaziun u l'attest federal da furmaziun professiunala vegn tramess al manaschi d'emprendissadi.
Davart la reussida u davart la nunreussida da I'examen final vegnan las candidatas ed ils candidats
infurmads en scrit.

Attestat federal da qualificaziun / attest federal da furmaziun professiunala

Tgi che ha reussi I'examen, survegn in attestat federal da qualificaziun u in attest federal da furmaziun
professiunala sco er in certificat da notas. |l certificat da notas po vegnir surda a chaschun da las festas
da finiziun da las federaziuns professiunalas.

Nunreussida da I'examen

Tgi che n'ha betg reussi I'examen, vegn infurma en scrit davart il resultat. A medem temp vegni
communitga, tge roms che ston vegnir repetids. L'examen po vegnir repeti il pli baud suenter in onn.
Sch'er il segund examen na reussescha betg, stoi vegnir spetga in ulteriur onn.

En cas da repetiziuns vegnan examinads mo ils roms, en ils quals & vegnida cuntanschida ina nota
insuffizienta a I'examen precedent. Sch'in rom sa cumpona da pliras posiziuns, ston vegnir repetidas tut
las posiziuns.

Per candidatas e candidats che repetan I'examen final senza frequentar danovamain la scola, restan las
notas empiricas las medemas. La repetiziun dal rom "furmaziun generala" sa drizza tenor I'Ordinaziun dal
SEFRI concernent las prescripziuns minimalas davart la cultura generala en la furmaziun professiunala
da basa (CS 412.101.241). Sch'ina repetenta u in repetent frequenta l'instrucziun durant in onn, valan las
novas notas empiricas cuntanschidas.

Proceduras da qualificaziun pon vegnir repetidas maximalmain duas giadas (art. 33 OFPr). Parts ch'én
reussidas gia pli baud na ston betg vegnir repetidas. lls relaschs da furmaziun pon dentant prevair
pretensiuns pli rigurusas concernent l'obligaziun da repetiziun.

Via giudiziala

Cunter decisiuns concernent la nunreussida da I'examen final poi vegnir fatg recurs entaifer 10 dis tar il
Departament d'educaziun, cultura e protecziun da I'ambient, Quaderstrasse 17, 7001 Cuira.

Avant ch'inoltrar in recurs vegni recumanda da prender invista da las lavurs d'examen. Dumondas ston
vegnir drizzadas a la schefexperta u al schefexpert suenter avair survegni il certificat da notas.

